
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 22-Ի N 1342-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Հիմնադրամների մասին» Հայաստանի Հանրապետության օրենքի 15-րդ հոդվածի 4-րդ մասը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2016 թվականի դեկտեմբերի 22-ի «Ռազմավարական նախաձեռնությունների կենտրոն» հիմնադրամ հիմնադրելու, դրա կանոնադրությունը հաստատելու և գործադիր տնօրեն նշանակելու մասին» N 1342-Ա որոշման՝
1) 3-րդ կետում «կառավարության» բառը փոխարինել «վարչապետի» բառով, 
2) հավելվածի՝ 
ա.  4.2-րդ կետում «11» թիվը փոխարինել «15» թվով,
բ. 4.3-րդ կետը շարադրել հետևյալ խմբագրությամբ.
«4.3. Ի պաշտոնե հոգաբարձուների խորհրդի անդամ են համապատասխան ոլորտը համակարգող Հայաստանի Հանրապետության փոխվարչապետը, Հայաստանի Հանրապետության տնտեսական զարգացման և ներդրումների նախարարը և Հայաստանի Հանրապետության ֆինանսների նախարարը: Հոգաբարձուների խորհրդի մյուս անդամներից 6-ը նշանակվում են Հայաստանի Հանրապետության պետական կառավարման ոլորտի ներկայացուցիչներից՝ Հայաստանի Հանրապետության վարչապետի կողմից, 6-ը՝ մասնավոր հատվածից (գործարար միջավայրի հեղինակավոր ներկայացուցիչներ կամ այդ ոլորտում գործունեություն ծավալող հաստատությունների ներկայացուցիչներ՝ ի պաշտոնե) Հայաստանի Հանրապետության վարչապետի կողմից՝ գործադիր տնօրենի առաջադրմամբ:»,
գ. 4.10-րդ կետում «ընդհանուր թվի ձայների որակյալ (2/3) մեծամասնությամբ» բառերը փոխարինել «ընդհանուր թվի ձայների մեծամասնությամբ» բառերով,
դ. 4.13-րդ կետում «Հայաստանի Հանրապետության վարչապետը» բառերը փոխարինել «համապատասխան ոլորտը համակարգող Հայաստանի Հանրապետության փոխվարչապետը» բառերով:

1. Անհրաժեշտությունը: 
«Հայաստանի Հանրապետության կառավարության 2016 թվականի դեկտեմբերի 22-ի N 1342-Ա որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը պայմանավորված է «Ռազմավարական նախաձեռնությունների կենտրոն» հիմնադրամի կանոնադրությունը, ինչպես նաև հիմնադրամի հոգաբարձուների խորհրդի անհատական կազմը կառավարությունում տեղի ունեցած փոփոխություններին համապատասխանեցնելու անհրաժեշտությամբ:

2. Ընթացիկ իրավիճակը և Կարգավորման նպատակը և բնույթը:
ՀՀ կառավարության 2016 թվականի դեկտեմբերի 22-ի N 1342-Ա որոշմամբ ստեղծվել է «Ռազմավարական նախաձեռնությունների կենտրոն» հիմնադրամը: Հիմնադրամի կանոնադրությամբ սահմանվել է, որ հիմնադրամի հիմնադիրն է Հայաստանի Հանրապետությունը` ի դեմս Հայաստանի Հանրապետության կառավարության, իսկ հիմնադրի անունից հանդես եկող պետական լիազոր մարմինը Հայաստանի Հանրապետության կառավարության աշխատակազմն է:
Նախագծով մասնավորապես առաջարկվում է որոշման 3-րդ կետում «կառավարության» բառը փոխարինել «վարչապետի» բառով, քանի որ կառավարության աշխատակազմը օրենքի ուժով դարձել է վարչապետի աշխատակազմ:
Միաժամանակ առաջարկվում է Հիմնադրամի հագաբարձուների խորհրդի ի պաշտոնե նախագահ սահմանել համապատասխան ոլորտը համակարգող Հայաստանի Հանրապետության փոխվարչապետին՝ վարչապետի փոխարեն:
Նկատի ունենալով այն հանգամանքը, որ հիմնադրամը ֆինանսավորվում է հիմնականում պետական բյուջեի հաշվին՝ նպատակահարմար է ընդլայնել հիմնադրամում պետական մարմինների ներգրավածությունը:
3. Ակնկալվող արդյունքը:
Նախագծի ընդունման արդյունքում հիմնադրամի կանոնադրությունը կհամապատասխանեցվի կառավարությունում տեղի ունեցած փոփոխություններին,  իրավական հիմք կստեղծվի հիմնադրամի հոգաբարձուների խորհրդի կազմի ընդլայնման համար:

Որոշման նախագծի ընդունումը այլ իրավական ակտերի ընդունման կամ գործող ակտերում փոփոխություններ և լրացումներ կատարելու անհրաժեշտություն չի առաջացնում:

	Որոշման նախագծի ընդունումը պետական բյուջեում լրացուցիչ ծախսերի անհրաժեշտություն չի առաջացնում:
